Тэма: Падагульненне і сістэматызацыя па тэме “Дзеепрыметнік”. Марфалагічны разбор

Мэта: 

1. З дапамогай мультымедыйных сродкаў паглыбіць і сістэматызаваць веды вучняў пра дзеепрыметнік, замацоўваць уменне знаходзіць дзеепрыметнікі і вызначаць іх граматычныя прыметы, выдзяляць дзеепрыметныя звароты на пісьме (у неабходных выпадках). Дапамагчы вучням засвоіць парадак марфалагічнага разбору дзеепрыметніка.

2. Развіваць камунікацыйныя здольнасці вучняў, мысленне, памяць і ўвагу.

3. Выхоўваць павагу да роднай мовы
Тып урока: Урок падагульнення і сістэматызацыі

Ход урока

1. Арганізацыйны момант (праверка санітарнага стану класа, адсутнасці вучняў і іх падрыхтаванасці)
2. Паведамленне тэмы і мэты:

· Звярніце ўвагу на тэму нашага ўрока. Як вы думаеце, чаму будзе прысвечаны наш сённяшні ўрок?

· Якія задачы мы паставім сёння перад сабою?

Сапраўды, сёння мы будзем:

·  паглыбіць і сістэматызаваць веды пра дзеепрыметнік, 
· замацоўваць уменне знаходзіць дзеепрыметнікі і вызначаць іх граматычныя прыметы, 
· выдзяляць дзеепрыметныя звароты на пісьме (у неабходных выпадках),
· засвоіць парадак марфалагічнага разбору дзеепрыметніка. 
 (слайд №3)
3. Актуалізацыя ведаў

· Гульня “Трэці лішні” (слайд №4)
Знайдзіце лішняе слова ў радках. Абгрунтуйце адказ.

1. Зробленая (шафа), жоўты (лісток), пажаўцелае (дрэва)(прыметнік. Што такое дзеепрыметнік? Якія прыметы ён мае ад прыметніка? – змяняецца па ліках, родах і склонах)

2. Узмужнелы (хлопец), сабраны (ураджай), падкрэсліваць (дзеясловы)(дзеяслоў. Якія прыметы дзеяслова мае дзеепрыметнік? – трыванне і час)

3. Даспелы (яблык), разбіты (кубак), гаворачая (асоба)(залежны стан. Як вы вызначылі стан дзеепрыметніка?)

4. (Кніга) прачытана, (чалавек) стомлены, (вершы) напісаны (дзеепрыметнікі мужчынскага роду не маюць кароткай формы)
· Гульня “Знайдзі памылку і запішы правільна” (слайд №5)

1. У пакоі былі не пабеленыя сцены.

2. Каля дома стаяў нікім незаўважаны чалавек.

3. Гэта было невывучанае, а толькі прачытанае правіла.

4. На лузе трава яшчэ няскошана.

5. Я пабачыў хлопцаў за скверам, дзе ляжаў не таптаны снег.
Правяраем правільнасць выканання са слайдам №6

4. Вывучэнне марфалагічнага аналізу дзеепрыметніка

Звярніце ўвагу на парадак разбору дзеепрыметніка. З дапамогай яго давайце паспрабуем зрабіць марфалагічны разбор выдзеленых дзеепрыметнікаў у наступных сказах, дзе трэба яшчэ паставіць знакі прыпынку (слайд №7):

1. Над гняздом, нібыта ў паклоне, схіліўся наліты жытні колас.

2. У ціхім возеры адлюстроўваецца грэбень лесу і паэтычна загадкавае неба размаляванае хмарамі.

3. Многае ў жыцці забыта змецена і змыта.
5. Праверка правільнасці выканання задання

Якія знакі прыпынку мы паставілі ў 2-ім сказе? Чаму? (дзеепрыметны зварот)

6. Падагульненне 

· Рэфлексія:

Прыдумайце 2-3 дзеепрыметнікі, каб ахарактарызаваць сённяшні ўрок (слайд №11)
· Выстаўленне адзнак

7. Дамашняе заданне

